ԱՄՓՈՓԱԹԵՐԹ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	[bookmark: _Hlk205455227]Ձեր 15.05.2026թ․ N ԴԽ/23.1/18022-2026 գրությամբ ներկայացված՝ ««Հայաստանի Հանրապետության 2026 թվականի պետական բյուջեի մասին» օրենքում վերաբաշխում և լրացումներ, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ ու լրացումներ կատարելու, ինչպես նաև Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու մասին» ՀՀ կառավարության որոշման նախագծի վերաբերյալ, որով առաջարկվում է ՀՀ կառավարության պահուստային ֆոդնից 13.5 մլն դրամ հատկացնել 1049 ծրագրի «21001. Պետական նշանակության ավտոճանապարհների հիմնանորոգում» միջոցառմանը՝ ՀՀ Արմավիրի և ՀՀ Շիրակի մարզերում կլաստերային դպրոցներ տանող ճանապարհների հիմնանորգման աշխատանքների՝ 9 օբյեկտի նախագծանախահաշվային փաստաթղթերի ձեռքբերման համար, հայտնում ենք հետևյալը.
1. ՀՀ մարզերում կլաստերների կենտրոնից միացող դպրոցներ տանող ճանապարհների կառուցման (վերանորոգման, հիմնանորոգման) աշխատանքների համար ՀՀ կառավարության 05.03.2026թ. N 246-Ն և 14.05.2026թ. N 671-Ն որոշումներով համապատասխան մարզերին գումարներ են հատկացվել 1049-21001 միջոցառման համար նախատեսված՝ ՀՀ կառավարության ներքո չբաշխված միջոցների հաշվին: Սակայն ներկա պահին 1049-21001 միջոցառման՝ ՀՀ կառավարության ներքո չբաշխված 26.1 մլրդ դրամի առկայության պարագայում, ինչպես նաև վերջինիս հաշվին ֆինանսավորումն իրականացնելու անհնարինության մասին հիմնավորումներում գնահատումների բացակայության պայմաններում ՀՀ կառավարության պահուստային ֆոնդից տրամադրելու պահանջը համարում ենք չհիմնավորված:
2. Նախագծով 1049 ծրագրի 21001 միջոցառման մարզային նշանակության ճանապարհների ներքո նախատեսված օբյեկտների ցանկում ներառված ճանապարհները Կառավարության 13.02.2014թ. N 265-Ն որոշման հավելվածով հաստատված անվանացանկում ներառված չեն (ուստի մարզային նշանակության ավտոճանապարհներ չեն) և չեն հանդիսանում 1049-21001 միջոցառման ներքո իրականացման օբյեկտներ, քանի որ միջոցառման ներքո ենթակա են հիմնանորոգման միջպետական, հանրապետական և մարզային նշանակության ավտոմոբիլային ճանապարհները:
Ընդ որում, հիմնավորմամբ նշվել է, որ ՀՀ Արմավիրի մարզում նոր կառուցվող և վերանորոգվող թվով 5 դպրոցներ տանող ճանապարհների հիմնանորոգման աշխատանքների նախագծանախահաշվային փաստաթղթերի խորհրդատվական ծառայությունների ձեռքբերումը ներառված է Արմավիրի մարզի 2026թ. 1-ին կիսամյակի առաջնահերթություններում: Իսկ Շիրակի մարզի օբյեկտների մասով ընդամենը նշվել է, որ դրանք առաջնահերթ են: Նշենք նաև, որ Նախագծով և հիմնավորումներով նշված դպրոցները ներառված չեն ՀՀ փոխվարչապետի 11.12.2025թ. N /03.67/40126-2025 հանձնարարականի հիման վրա գույքագրված դպրոցների ցանկում:
Հետևաբար, առաջարկում ենք պարզաբանել, թե ինչու Նախագծով առաջարկվող  դպրոցներ տանող ճանապարհները վերը նշված հանձնարարականի փուլում չեն գույքագրվել, ինչպես նաև Նախագծին կցված չէ Արմավիրի մարզի առաջնահերթությունների իրավական հիմք հանդիսացող արձանագրությունը:
3. Նախագծով նախատեսված է՝
- Տ-7-37 /Հ-32/-Բյուրակն-Հայկավան-/Տ-7-17/ մարզային նշանակության ավտոճանապարհի կմ0+000-կմ1+560 հիմնանորգման աշխատանքների նախագծանախահաշվային փաստաթղթերի ձեռքբերում, 
- Հ-32/Մ-1/(Գյումրի)-Կապս-Ամասիա- /Մ-1/ հանրապետական նշանակության ավտոճանապարհի կմ17+700-կմ19+430 հիմնանորգման աշխատանքների նախագծանախահաշվային փաստաթղթերի ձեռքբերում,
- Տ-7-8/Տ-7-37/-Գտաշեն-Կամխուտ-/Տ-7-37/- մարզային նշանակության ավտոճանապարհի կմ 0+000 կմ 1+850 հիմնանորոգման աշխատանքների նախագծանախահաշվային փաստաթղթերի ձեռքբերում:
Առաջարկում ենք հիշյալ ճանապարհահատվածների անվանումների մեջ հստակեցնել դպրոցների անվանումները, ինչպես նաև այն բնակավայրերի անվանումները, որոնք օգտվելու են այդ դպրոցներից:


4. Նախագծի հիմնավորման համաձայն՝ Շիրակի մարզում անհրաժեշտ ճանապարհների հիմնանորոգումն առաջնահերթ է, քանի որ այդ ճանապարհներով նախատեսվում է 3 բնակավայրերից (Գտաշեն, Ջրաձոր, Արեգնադեմ) աշակերտների տեղաշարժ ապահովել դեպի Արեգնադեմ բնակավայրի նորակառույց կլաստերային դպրոց, մինչդեռ Նախագծի N3 հավելվածում նշված է, որ անհրաժեշտ է ձեռք բերել նախագծանախահաշվային փաստաթղթեր Ջրաձորի դպրոց տանող մարզային նշանակության ավտոճանապարհի հիմնանորոգման աշխատանքների համար: Առաջարկում ենք հստակեցնել Նախագծի N3 հավելվածի և հիմնավորման միջև առկա անհամապատասխանությունը:
Ելնելով վերոգրյալից և հաշվի առնելով, որ ներկա պահին ՀՀ կառավարության պահուստային ֆոնդում հասանելի ռեսուրսներ առկա չեն և վերջինս չի կարող դիտարկվել որպես ֆինանսավորման աղբյուր՝ առաջարկում ենք, օբյեկտների գծով իրավական հիմքերի առկայության պարագայում, հատկացումների ֆինանսավորման հարցը կարգավորել 1049 ծրագրի «21001. Պետական նշանակության ավտոճանապարհների հիմնանորոգում» միջոցառման շրջանակներում:
	












































-Ընդունվել է ի գիտություն,
Միաժամանակ հայտնում ենք, որ արձանագրություն առկա չէ։ Իսկ ինչ վերաբերում է ճանապարհների նախորդիվ գույքագրմանը, ապա հարկ է նշել, որ չեն գույքագրվել, քանի որ նախատեսվել է տվյալ աշխատանքները ներառել մարզի առաջնահերթություններում։










   -Ընդունվել է մասնակի,
Լրացվել է դպրոցների անվանումները,իսկ բնակավայրերի մասին տեղեկատվությունն առկա է ՀՀ կառավարության որոշման նախագծի հիմնավորման մեջ, ինչպես նաև ՀՀ ֆինանսների նախարարության դիրքորոշման 4-րդ կետում։










-Ընդուվել է ,
Կատարվել է անհրաժեշտ փոփոխությունը։

	[bookmark: _GoBack]Նախագծի նախաբանում նշված չէ Սահմանադրության կամ օրենքի այն դրույթը, որը կառավարությանը լիազորում է ընդունել սույն որոշման նախագծի 2-րդ կետը, ինչը հակասում է Սահմանադրության 6-րդ հոդվածի 2-րդ մասին, ըստ որի՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Միևնույն ժամանակ, «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտն ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Ինչ վերաբերում է նախագծի նախաբանում նշված դրույթներին, ապա դրանք չեն կարող որպես լիազորող նորմ դիտարկվել նախագծի 2-րդ կետի ընդունման համար:

	



-Ընդունվել է․
 կատարվել է անհրաժեշտ փոփոխությունը։






